
 

 

SAOPŠTENJE ZA JAVNOST         ZA OBJAVU! 

 

Kompanija NELT d.o.o. BiH i Ekonomski fakultet Univerziteta u Sarajevu potpisali sporazum o saradnji 

 

PRILIKA ZA NAJBOLJE STUDENTE IZ BiH DA NAUČE ASPEKTE USPJEŠNOG POSLOVNOG MODELA 

 

(Sarajevo, 26. mart, 2015) Kompanija NELT d.o.o. BiH i Ekonomski fakultet Univerziteta u Sarajevu danas su u 

prostorijama fakultetskog E-net Centra zvanično potpisali sporazum o saradnji. Sporazumom će kompanija NELT d.o.o. 

BiH studentima omogućiti realiziranje praktične nastave, dok će predstavnici menadžmenta kompanije na Fakultetu 

održati predavanja na kojim će studente upoznati sa svojom djelatnošću distribucije, transporta i logistike. Kao još jedan 

vid saradnje, izvršni direktor kompanije ovim Sporazumom je postao član Poslovnog savjeta Ekonomskog fakulteta 

Univerziteta u Sarajevu uz brojne priznate menadžere na čelu najvećih bosanskohercegovačkih kompanija. 

 

Naglašavajući kako je potpisivanje sporazuma sa elitnom obrazovnom institucijom u Bosni i Hercegovini korak kojim se 

NELT d.o.o. BiH obavezuje da zajedno i dugoročno radi na stvaranju novih generacija mladih ljudi, izvršni direktor 

kompanije, Neven Hadžisulejmanović, naveo je da se saradnjom želi ukazati na nove mogućnosti u procesu 

zapošljavanja. “Želimo pružiti šansu najboljim studentima iz cijele zemlje da nauče šta su aspekti uspješnog 

poslovnog modela, da im poručimo da za njih ima budućnosti, te da otvorimo vrata NELT-a za one najposvećenije 

pobjednike koji imaju vjeru u sebe i svoje mogućnosti“, rekao je Hadžisulejmanović te podsjetio da je kompanija NELT 

d.o.o. BiH dobitnik priznanja 'Najpoželjniji poslodavac 2014'”. 

 

Dekan Ekonomskog fakulteta Univerziteta u Sarajevo, prof. dr. Željko Šain, istakao je da saradnja akademske zajednice i 

poslovnog svijeta nema granica. “Saradnja je nužna za obje strane ukoliko žele imati savremenu budućnost. 

Ekonomski fakultet Univerziteta u Sarajevu, kao najstariji i najrazvijeniji ekonomski fakultet u Bosni i Hercegovini u 

svojoj misiji i poslovnoj politici želi širiti tržište i na taj način dokazati vlastitu javnu društvenu odgovornost“, naveo 

je Šain te dodao da ovim ugovorom NELT postaje 37. član Poslovnog savjeta Ekonomskog fakulteta. 

 

Kompanija NELT d.o.o. BiH osnovana je 2010. godine, nakon više od dvije decenije uspješnog poslovanja kompanije Nelt Co iz 

Beograda. Nelt d.o.o. BiH trenutno radi sa sljedećim principalima: Mondelez, Neoplanta, Arla, BIC, Philips, SC Johnson, Japan 

Tobacco International, Fabrika Duhana Sarajevo, British American Tobacco, Kent, Majevica d.d. i drugi. Ukupno devet 

kompanija NELT Grupe posluje u sedam zemalja i na dva kontinenta te zapošljava 3500 ljudi. 

 

Više o kompaniji NELT d.o.o. BiH možete pronaći na www.nelt.ba 

